
«Себебі Дәуіт кезінде Құдайдың еркі бойынша халқына қызмет еткен соң дүниеден өтті....». (Елшілердің істері 13:36)

Мен адамдардан сұқбат алған кезде, жиі мынадай сұрақпен аяқтаймын; «Сіз қайтыс болғаннан кейін, сіз жайлы қалай еске алғанын қалар едіңіз?». Осы сұрақтың жауабы, сол адам жайлы көп нәрсе айтады. 
Дәуіт Патша өмір сүргеннен кейін, мың жылдан соң, Жаңа Өсиеттегі кітаптың авторы Лұқа, Дәуіт жайлы бір ақ рет еске алды; «Себебі Дәуіт кезінде Құдайдың еркі бойынша халқына қызмет еткен соң дүниеден өтті....». (Елшілердің істері 13:36). Киелі кітаптың басқа аудармасында бір фраза қосылған, ол аздап өзгеше мағына білдіреді; «Дәуіт, өз буынында Құдайдың еркіне сай, Құдайдың мақсатына қызмет етіп, дүниеден өтті...». Осындай өмір салты, келісіңіздер, өзіміз үйреніп қалған, әрі әдеттегі шайқастың түтіні мен шаңынан үлкен айырмашылығы бар.
Лұқаның Дәуіт жайлы айтқанымен, өзіңіздің өміріңізді салыстырып көріңіз. Біріншіден, ол Құдайдың еркіне сай қызмет етті. Енді осы сөздерді өзіңіздің отбасыңыздағы, жұмыс орнындағы және көршілермен қарым-қатнастағы жағдайларға теңеп көріңіз. Сіз осында Құдайдың еркін орындап жүрмін деп айта аласыз ба? Немесе сіз сол мақсаттан әлі де алыссыз ба? 
Адамдардың өміріндегі ең үлкен трагедияның бірі, бұл – мақсатқа жақындап келу, немесе мүмкіндіктерді пайдалану, олар жоспарлаған істі орындауға өте жақын қалады, алайда ақыры аяғында күткен нәтижеге жете алмай жатады. Бәріннен бас тартып, қалдырып кету, әрқашан мұңды, ең ұшына дейін кішкене қалғанда, меніңше, қолыңызды аздап созсаңыз болды, жеңіс сізде болады. 
Қалаудың орындалмай қалуы!. Мүмкіндіктерді пайдалана алмай қалу – міне, нағыз трагедия. Осындай үміттің орындалмауы жайлы біз өкінішпен айтамыз – «ол кім болар еді немесе ол қандай адам болар еді».
Айтыңызшы, сіздің жүрегіңіз қандай нәрсеге ұмтылады, түнде оянып, ұйықтай алмаған кезде, не туралы ойлайсыз, шын мәнінде сіздің кім екеніңізді, мен айтайын. Егер санаңызды ақша жаулап алса, онда сіз материалистсіз. Егер сіз кек алуды ойласаңыз, онда сіз зұлым, әрі ашулысыз. Егер сіздің ойыңыз Құдайға бағытталған болса, әрі Оған қалай қызмет етуді ойласаңыз, онда сіз рухани жетілген, бағышталған адамсыз.
Сіз сұрауыңыз мүмкін; «менің өміріме Құдайдың қандай жоспары бар?». Өте жақсы сұрақ. Бұған толықтай жауап беретін кітап бар. Бұл кітап – Киелі кітап, сіздің өміріңізден Тәңіріміз нені күтетіні жайлы қарапайым да, анық, әрі түсінікті тілмен жауап береді. 
Дәуіт тек қана өз уақыты мен өз буыны үшін жауапты болды. Сіз жүздеген немесе мыңдаған жыл бұрын болған оқиғаға әсер ете алмайсыз. Олардың уақыты тарих болып қалды. Бірақ сіз қазіргі уақытқа, бүгінге, әрі осы жерде, өзіңіз тұрып жатқан әлемге бір нәрсе жасай аласыз. 
Кейбіреулер, біздің әсеріміз жоқ деп қате ойлайды. Бұл дұрыс емес. Сіз кім болсаңызда, кедей, қарапайым, әрі ешкім емеспін десеңізде, әрбір адам басқаларға әсер ете алады. Сіз Дәуіт сияқтысыз, қазіргі уақытта да Құдайдың еркін орындай аласыз. 
[bookmark: _GoBack]Енді соңында; Дәуіт Құдайға қызмет етіп, Оның еркін орындады, бұл нағыз мақсат. «Менің өмірім үшін Құдайдың еркі бар ма?», деп сұрайсыз. Киелі кітап; «Ия» дейді. Киелі Жазбаның авторлары; сіздің өміріңізде болып жатқан жағдайдың бәріне, Көктегі Әкеміз үшін мәні бар, деп сенімді айтады. Пауыл былай жазған; «Сонымен парасатсыз емес, ақыл-парасатты өмір сүруге ерекше ден қойыңдар: жақсылық жасауға әр мүмкіндікті пайдаланыңдар, себебі қазіргі күндер зұлымдыққа толы. Сондықтан ақымақ болмай, Құдай Иенің еркін біліп алыңдар» (Ефестіктерге 5:15-17). Сонымен, сіздің де өміріңіздің мақсаты бар – бұл Құдайдың еркіне сай өз ұрпағыңызға қызмет ету.   
     
      
